ინფორმაცია ჩეხეთის რესპუბლიკასთან თანამშრომლობის თაობაზე

ჯანმრთელობის დაცვა

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო აქტიურად თანამშრომლობს ჩეხეთის განვითარების სააგენტოსთან. ჩეხეთის განვითარების სააგენტოს დახმარების პროგრამის ფარგლებში 2011-2014 წლებში, სამეგრელოსა და შიდა ქართლში ხორციელდებოდა ,,ქალებში ძუძუს და საშვილოსნოს ყელის კიბოს პრევენციისა და ადრეული დიაგნოსტიკის ხელშეწყობის“ პროექტი, რომელიც მიზნად ისახავდა ძუძუს და საშვილოსნოს ყელის კიბოს ადრეული დიაგნოსტიკასა და პრევენციას სამეგრელოსა და შიდა ქართლში მცხოვრებ ქალებში.

ამასთან, 2014-2016 წლებში ჩეხეთის განვითარების სააგენტოს დახმარებით ხორციელდებოდა „საქართველოში ონკოლოგიური დაავადებების ადრეული დიაგნოსტირების, პრევენციისა და მკურნალობის პროექტი“, რომლის მიზანს წარმოადგენდა ჯანდაცვის სერვისების გაუმჯობესების ხელშეწყობა, კერძოდ, სამეგრელოს რეგიონში ქალების  ხელმისაწვდომობის გაუმჯობესება ონკოლოგიური დაავადებების ადრეულ დიაგნოსტირებაზე.  

2014-2016 წლებში ჩეხეთის განვითარების სააგენტო ლეიკოზით დაავადებულ ბავშვთა დახმარების საერთაშორისო ასოციაციასთან პარტნიორობის გზით ახორციელებდა პროექტს „ახალი გამოწვევები პედიატრიული ონკოლოგიის დიაგნოსტირების კუთხით“, რომელიც მიზნად ისახავდა იაშვილის სახელობის ბავშვთა ცენტრალური საავადმყოფოს ონკო–ჰემატოლოგიური ლაბორატორიის განახლება/აღჭურვას, ასევე, ონკო–ჰეპატოლოგიური მიმართულებით მომუშავე სამედიცინო პერსონალის გადამზადებას, ონკო–ჰემატოლოგიური პაციენტების მკურნალობის ხარისხის გაუმჯობესების მიზნით.

ასევე, ჩეხეთის განვითარების სააგენტოს დახმარებით ახმეტის მუნიციპალიტეტში განხორციელდა პირველადი სამედიცინო დახმარების სერვისების გაუმჯობესების პროექტი, რომლის მიზანი იყო სამედიცინო ტექნიკის გაუმჯობესება და მედიკამენტებით დახმარება.  

ამას გარდა, აღსანიშნავია, ჩეხეთის განვითარების სააგენტოს წვლილი სს „უნივერსალურ სამედიცინო ცენტრის“ სამედიცინო აღჭურვილობის განახლების კუთხით (Cobalt Teragam K- 01), რაც მნიშვნელოვანი შენატანია დაწესებულების აღჭურვილობის გაუმჯობესებისა და შესაბამისად, ონკოლოგიური დაავადებების მქონე პაციენტთათვის საჭირო სერვისების მიწოდების საქმეში. 

2017 წლის 2 მაისს ხელი მოეწერა „ჩეხეთის განვითარების სააგენტოსა და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შორის საქართველოში ონკოლოგიური დაავადებების ადრეული დიაგნოსტირების, პრევენციისა და მკურნალობის ხელშეწყობის პროექტის განხორციელების შესახებ“ 2015 წელს გაფორმებულ ურთიერთგაგების მემორანდუმში ცვლილებების შეტანის თაობაზე შეთანხმებას.

აღნიშნული ცვლილების თანახმად, გაიზარდა პროექტის განხორციელების ვადა და ბიუჯეტი. ჩეხეთის განვითარების სააგენტო 2017-2019  წლებში გეგმავს ქ. ზუგდიდში სკრინინგ ცენტრის მშენებლობის დასრულებას, აღჭურვას, სამედიცინო პერსონალის გადამზადებას. ასევე, ლეიკემიით მ. იაშვილის სახელობის ბავშვთა რესპუბლიკური საავადმყოფოს ლაბორატორიისთვის პოლიმერაზული ჯაჭვური რეაქციის (PCR) დანადგარის შესყიდვას და შესაბამისი სამედიცინო პერსონალის გადამზადებას.

ზუგდიდის სკრინინგ ცენტრის მშენებლობა დასრუდება 2018 წლის ოქტომბერში,  დეკემბერში მოხდება სრული აღჭურვა. ცენტრის ოპერირების დაწყების თარიღია 2019 წლის იანვარი. მამოგრაფის აპარატის დამონტაჟება და პერსონალის გადამზადება დაგეგმილია 2019 წლის თებერვალ-მარტში. 

2017 წელს უკვე განხორციელდა იაშვილის სახელობის ბავშვთა რესპუბლიკური ცენტრის ჰემატოლოგიის დეპარტამენტისთვის 6-ფერიანი ციტომეტრის გადაცემა, 

სსიპ უნივერსალური სამედიცინო ცენტრისთვის 2015 წელს შეძენილი იქნა კობალტის მოწყობილობის ახალი წყარო. 2017 წელს განხორციელდა კობალტის მოწყობილობის გამოყენების შეფასება. მომზადდა ექსპერტების ანგარიში. 

პირველადი ჯანდაცვის მომსახურების ხარისხის სისტემის გაუმჯობესება საქართველოში (ხანგრძლივობა 2017 წლის ივლისი - 2019 წლის დეკემბერი) პროექტის ფარგლებში განხორციელებული აქტივობები:
1. შემუშავდა სამედიცინო დაწესებულებებში კლინიკური პროცესების ეფექტურობის შესაფასებელი ხარისხის ინდიკატორების მინიმალური კომპლექტი, რომლის მიხედვით შეფასდება პრევენციული სერვისების, ასევე ქრონიკული არაგადამდები დაავადების და პჯდ სერვისის უტილიზაცია პირველადი ჯანდაცვის რგოლის დონეზე.  
2. განახლდა ხარისხის ინდიკატორების შესაბამისი პროტოკოლები/ ალგორითმები შემდეგი სამედიცინო მდგომარეობებისთვის:
ხარისხის შეფასების ინსტრუმენტების გასატესტად შეირჩა 5 საპილოტე სამედიცინო დაწესებულება  და დამტკიცდა პჯდ სერვისების ჩამონათვალი და ოჯახის ექიმის, ექთნისა და პირველადი ჯანდაცვის მენეჯერის კომპეტენციები და სხვა ორგანიზაციული ღონისძიებები (საქართველოს შრომის, ჯანმრთელობის და სოციალური დაცვის მინისტრის 9 იანვრის ბრძანება #01-4/ო)   

შრომა/დასაქმება

[bookmark: _GoBack]2015-2017 წწ. ჩეხეთის რესპუბლიკის შრომის ოფისი იყო წარმოდგენილი  ევროკავშირის დაძმობილების პროექტის (Twinning) -  „დასაქმების მომსახურებათა შესაძლებლობების განვითარება“ განმახორციელებელ კონსორციუმში. აღნიშნულმა კონსორციუმმა, რომელშიც ფართოდ იყვნენ წარმოდგენილნი ჩეხი კოლეგები დასაქმების ოფისიდან, სამინისტროს და სოციალური მომსახურების სააგენტოს მნიშვნელოვნად შეუწყვეს ხელი დასაქმების ხელშეწყობის მიმართულებით რეფორმების განხორციელებაში. დაძმობილების პროექტის მთავარი მიზანი იყო სსიპ სოციალური მომსახურების სააგენტოს დასაქმების ხელშეწყობის მომსახურებათა განვითარება და გაძლიერება. პროექტის ფარგლებში განხორციელდა: 1. დასაქმების სფეროში საქართველოს კანონმდებლობის ევროკავშირის კანონმდებლობასთან შესაბამისობის ანალიზი, შემუშავდა კონკორდანსის დოკუმენტი; 2. დასაქმების ხელშეწყობის სერვისების ინსტიტუციური რეორგანიზაცია ევროკავშირის  სტანდარტებისა და საქართველოს თავისებურებების გათვალისწინებით; 3. შემუშავდა ინფორმაციული ტექნოლოგიების განვითარების გეგმა; 4. შეიქმნა სწავლების მოდულები, სახელმძღვანელოები დასაქმების ხელშეწყობის სერვისებზე მომუშავე პერსონალისათვის, მომზადდნენ ტრენერები და მომზადების კურსები გაიარეს სოციალური მომსახურების სააგენტოს თანამშრომლებმა; 5. შემუშავდა დასაქმების ხელშეწყობის სერვისების კომუნიკაციის სტრატეგია, მომზადდა საკომუნიკაციო და „პრომო“ მასალა რამაც ხელი შეუწყო სერვისების შესახებ მოსახლეობის ინფორმირებულობის დონის ამაღლებას. 


სოციალური 

2016 წელს ჩეხეთის რესპუბლიკის საელჩოსთან თანამშრომლობით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდთან ერთად მოამზადა პროექტის კონცეფცია მზრუნველობა მოკლებული ბავშვებისთვის პალიატიური ზრუნვის დაწესებულების შესახებ, რომელიც შემდგომი განხილვისთვის წარედგინა ჩეხეთის რესპუბლიკის განვითარების სააგენტოს.

აღნიშნულის თაობაზე 2016 წლის ბოლოს და 2017 წლის დასაწყისში შედგა რამდენიმე შეხვედრა  ჩეხეთის საელჩოს წარმომადგენლებს, ჩეხეთის რესპუბლიკის განვითარების სააგენტოს, სამინისტროსა და ფონდს შორის. 2018 წელს  მომზადდა საპროექტო წინადადება რომლის სტადარტების დახვეწაზე მიმდინარეობს მუშაობა, ასევე სამუშაო ფორმატში შედგა ხანგრძლივი და პალიატიური ზრუნვის კონცეფციის შემუშავება, როლმელიც გამოდგება სხვა და ხსვა პროგრამების და სტანდატრების განვითარებისათვის ჩარჩო დოკუმენტად.     მინდინარეობს მუშაობა პროექტის ეფექტური განხორციელების და დაფინანსების გზების შესახებ. 

